
Dzu huɁa k’ëyaghë Ëdëba-Nët’ı̨ 

Ërıtł’ıs bëgharı 
(Cervix Self-Screening Instructions)

BËK’AYAGHUŁTI 
BONIŁTTHI 

TS’ËN

ËDIRI BËT’A ASIË NËT’Į BËT’ORŲŁASĄ 
ËDIRI DÉ:

Ts’ëkuı bëzaghe dé. Ts’ëkuı bëzaghë bëlą hułdų 
norųlı .̨ 
Nëdzı ̨ dayı l̨ë.
Dzu k’ëyaghë dëł de ts’ëkuı bëzaghë k’ëyaghë, 
dënë bëł ı ł̨terë ghı t̨ı bëtł’ąghë ëyır huto ts’ëkuı 
sëkuı bëts’ı l̨ë hája bëtł’ąghë dé.

Dzu dada bëts’ı ̨ ghı l̨e dé.
Nëts’ı ̨ nëk’ëyë hılchu dé.
Dzu huɁa nënet’ı bąkënıɁa, nëkanëlnı ëyır huto 
nënırëdı ı ł̨aghë ch’adhël sa hodhır k’ëyaghë.
T’anąde Pap nënet’ı n̨ıs ëładunëɁa.

DËTŁ’IS: T’ahı k’ëdaghë dëtł’ıs nëts’ı ̨ dé, hëtıë ts’ëna kǫë hots’ı ̨ dënë ëghëlana bëts’ën yaghułtı dzu dada nët’ı ̨ 
bëghą y atı há. Nënët’ı ̨ hëtıë bët’orëdhı há nëłtsı dzu dada nëts’ı ̨ ch’a.

Nëla k’ënaghułtsıł Tanısë hots’ı̨ nëyuë 
ghųt’ır. 

Nëts’ı̨ asıë hılchusı tube, ëyı nalchëth 
hase yëghųtą. 

Nëłchëth hase  CHÚ asıë nët’ı̨sı 
ërıtł’ıs horët’ı̨ ałdanë-naghënı ërıtł’ıs 
bëdarę̈lt’us yëghułchuth.

HPV Ëdëba-Asıë Nët’ı̨ Ërıtł’ıs 
Horët’ı̨ bëk’ë t’ahı horët’ı̨ dųtł’ıs. 
Dąt’u ërıtł’ıs bëgharı halye hası 
k’ëyaghë dëtł’ısë Nët’ı̨ Ërıtł’ıs 
Horët’ı̨ bëgharı haghųle

Ërıtł’ıs Canada Ërıtł’ıs Kǫë nułchuth. Nëts’ı̨ 
asıë hılchu ërıtł’ıs kǫë hots’ı̨ hëlchuth hoɁą  
t’at’ı dzınë k’ë asıë nëghą hılchu nısı.

Ëchuse ts’ëtaghë seghųle: Bëdarëldëth hųton 
ëchuse hılchu há tube hots’ı̨.  Ëdırı tube t’ahuk’ë 
horëlk’ëlsı nųt’ą. Ëchuse bëlą bërųdısą.

Ëchuse t’ahuk’ë dëlk’os hut’ı 
hųton.

Nëts’ı̨ asıë hılchu bëkoghułı̨: Tthhi[yi[ (A) 
tthįda huto (B) nëtth’ënë ëłch’ası hëł. 
Tthhi[yi[ (A) tthįda huto (B) nëtth’ënë 
ëłch’ası hëł.  Nëla bët’a, teł hanets’ën 
nëtth’ı̨ hųton.

Ts’ëtthı̨Ɂa ëchuse dzu bëye nųtą, t’ahuk’ë 
ts’ëku layuë nılchuth k’ëyaghë, nëlatth’ële 
dzu k’ëɁąnı nonı̨dhır dé (dzu k’ëyaghë) 
Ëchuse narųłdëth naltł’elëɁa nonëna 
hots’ën hułta hëł, ëyır hots’ı̨ echuse 
dı̨nıłchuth.

Ëchuse tube yeh ghųtą hëtıë 
bëdarųłdeth. Nëla k’ënaghułtsıł.

Nëts’ı̨ asıë hılchusı bëk’ë dëtł’ıs. T’anąde nëzı 
dųtł’ıs, t’atthë nëzı ëyı chú Alberta Hëtıë 
Ts’ëna Hał Hasë hulta dëtł’ıs bëł dųtł’ıs 
ërıtł’ıs k’ë. Dąt’ı dzınë k’ë asıë hılchusı dųtł’ıs 
T’ahı dëtł’ıs narųlchuth tube hots’ı̨ nëts’ı̨ asıë 
hılchu bëł.

Asıë Hok’ëtł’a Horëlkır 
(Frequently Asked Questions)
Asıë hılchu ëłtth’ı hasłe walı 
husą? Ëya husą? 
(Will I do it correctly? Will it 
hurt?)
Nëk’ëyë dzu huɁa k’ëyaghë ëdëba-
nët’ı̨ borënı chú ëya walılë. Yası 
t’ayı̨ asıë horët’ı̨ dzu hots’ı̨. Ëdırı 
dąt’u dëtł’ıs bëgharı dé borënı 
há asıë nılchu ëya hılë hëł.

Kú asıë sëts’ı ̨ hëschu horëna 
dé? 
(What if I have trouble 
collecting my own sample?)
Ëdırı ts’ën yaghułtı 1-866-727-3926 
(Dzı̨k’ırı hots’ı̨ Łuëts’ël deł dzınë, 
k’abı̨ danë ëłk’ëdıgh̨I sarëtł’ıs hots’ı̨ 
dı̨ghı̨ Ɂąsı tanısë sarëtł’ıs hots’ën)

Kú ëchuse sëtł’a hę̈keth dé? 
(What if I drop the swab?)
Ëchuse nëtł’a hę̈keth dé, bëghą 
nanųdhırsą. Ëłtth’ı há t’ats’ën asıë 
nëghą hılchu bëk’onı kǫë ts’ën 
ëchusë nı̨tı̨ há. Ëchuse bëts’ëł haja 
dé, asıë hılchusı t’ahı bëk’oruję̈lë 
huto há. Hots’ëł de asıë hılchu 
nałtsıł há, ëyır dé asıë nëts’ı̨ nelchu 
hoɁą. Bënaghulnı, asıë hılchu nëts’ëdı 
hułdų, asıë hılchu nısı ësǫt’ılë, 
ëyı chú dąt’u hılchusı ësǫt’ılë.

Ëdlanıłtthá walı t’ahodısı 
bëk’ochą há? 
(How long will it take to get 
myresults?)
Nëts’ën ërıtł’ıs nılchuth há dı̨ghı̨ 
hots’ı̨ ëłk’ëtaghë ı̨łasdı̨ dzınë 
hanëlt’ë hodhır dé, asıë hılchu 
kǫë nı̨tł’ıł de hots’ı̨. Nëts’ı̨ asıë 
hılchusı tsątsanë bënı hųlı̨ k’ë 
nıłı̨ hoɁa MyHealth Records ëyır 
huto MyAHS Connect (myhealth.
alberta.ca/myhealthrecords).

Kú ëdırı bërëłnı  
HPV ląt’ı bulą dé? 
(What if a high-risk HPV type 
is found?)
HPV ląt’ı bulą dé, dada nëts’ı̨ huto 
hoɁąsı-borëłnı hane hats’ëdılë. 
T’anodhırsı hanëdho há talye hası 
k’oją há. Nëts’ı̨ nënet’ı̨ bëgharı, 
Pap nënët’ı̨ huto ëyır hılë dé 
bąk’ënı bëgharı nënët’ı̨ há.

Ëdırı asıë hılchu HPV nët’ı ̨ 
hanësı asıë há bët’orëɁa husą? 
(Will this test for anything 
other than HPV?)
T’ahı hoɁąsı-bor̨łnı HPV k’ësı 
ëyı há bët’orëɁa. T’ahı hoɁąsı-
bor̨łnı HPV k’ësı ëyı há bët’orëɁa.  
Nahıë ı̨łt’erı dënë hëł ghı̨tı̨ 
dé dada ka nënët’ı̨ horı̨lı̨ dé, 
hëtıëts’ëna ëts’ëdı bëł yaghułtı.  

Asıë nët’ı ̨ ts’ı ̨ ąłdeł/nate dé;  
Ëłų ı ł̨aghë horëske hoɁą husą? 
(I lost/damaged my kit; can I 
request a new one?)
If you lost or damaged your kit, 
please call 1-866-727-3926  
(Dzı̨k’ırı hots’ı̨ Łuëts’ël deł dzınë, 
k’abı̨ danë ëłk’ëdıgh̨I sarëtł’ıs hots’ı ̨
dı̨ghı̨ Ɂąsı tanısë sarëtł’ıs hots’ën).

Sëts’ı ̨ asıë nët’ı ̨ ts’ı ̨ danëst’ı ̨ 
hoɁą husa t’ahı dzınë k’ë asıë 
sëghą hılchu hots’ı ?̨ 
(Do I need to return my kit 
the same day I collect my 
sample?)
ɁĘ̈, ëyı bëgharı asıë hılchu ëłtth’ı 
bëk’oją há. T’ahu asıë nëghą 
hılchu danıłt’ąsı Canada Post 
ërıtł’ıs kǫë ts’ën, ëyır dzınë 
k’ë naghul chú há senëde.  

Asıë nëts’ı ̨ bot’ı ̨ nëts’ı ̨ husa? 
(Experiencing signs and 
symptoms?)
Hëtıë ts’ëna kǫë hots’ı̨ dënë bëghą 
naghųya dëdanë dëł haja dé 
ts’ëkuı sa nonı̨dhır k’ëyaghë dé, 
dënë hëł ghı̨le ı̨łt’erı bëtł’ąghë, 
ëyır huto ts’ëkuı sëkuı bëts’ı̨lë hája 
bëtł’ąghë.  Nahıë asıë bot’ı̨ chú 
dada honı̨dhën bot’ı̨ ëyı boghıłnı 
há: ëładhunë, hoɁąsı huto nëzų 
hëts’ën hılë dé, ëya dé dënë hëł 
ı̨t’erı tthı̨tı̨ dé ëyır huto dëł haja dé 
nëk’ëı net’ı̨ bëtł’ąghë. Bënaghulnı 
asıë bot’ı̨ chú dada honıdhën dé, 
dzu huɁa dada nëts’ı̨ hats’ëdılë, kolı 
hëtıë ts’ëna kǫë hots’ı̨ dënë bëł 
yaghıłtı dé hëtıë ëłtth’ı bëkłǫlyą há.

Ëłų orıłkır husa?  
(Have more questions?) 
Ëdırı bëts’ën yaghułtı: 
(Please contact:)
Alberta Hëtıë Ts’ëna Ëts’ëdı
Asıë nët’ı̨ ts’ı̨
1-866-727-3926
Dzı̨k’ırı hots’ı̨ Łuëts’ël deł dzınë 
hots’ën 
ëłk’ëdıgh̨I sarëtł’ıs hots’ı̨ dı̨ghı̨ Ɂąsı 
tanısë sarëtł’ıs hots’ën

Denesuline


